
Hér með sendist útskrift úr fundargerð umhverfis- og skipulagsráðs dags. 25. júní 2025 
varðandi eftirfarandi mál: 
 
Reitur 1.174.0, Landsbankareitur - Breyting á deiliskipulagi - Laugavegur 77 
 
Lögð fram umsókn Trípólí ehf., dags. 6. febrúar 2025, ásamt bréfi, dags. 5. febrúar 2025, 
um breyting á deiliskipulagi fyrir reit 1.174.0, Landsbankareit, vegna lóðarinnar nr. 77 við 
Laugaveg. Í breytingunni sem lögð er til felst að breyta notkun 2. til 5. hæðar hússins úr 
skrifstofum í íbúðir, en halda verslun áfram á neðstu hæð, og stækka þakhæð m.a. til að 
tengja stigahús vestur við efstu hæð hússins, samkvæmt deiliskipulags- og 
skuggavarpsuppdr. Trípólí arkitekta, dags. 27. maí 2025. 
Samþykkt að auglýsa framlagða tillögu, skv. 1. mgr. 41. gr. sbr. 1. mgr. 43. gr. 
skipulagslaga nr. 123/2010. 
Vísað til borgarráðs. 
 
Lögð fram svohljóðandi bókun fulltrúa Framsóknarflokksins: 
 

Framsókn styður breytingu á deiliskipulagi að Laugavegi 77 í íbúðabyggð. 
Vissulega kemur fram að bílastæði fylgja ekki þessari uppbyggingu sem er alltaf 
áhyggjuefni þegar kemur að gerð íbúða, þá er það ekki möguleiki í þessu tilfelli. 

 
 
 

Glóey Helgudóttir Finnsdóttir 
Skrifstofa stjórnsýslu og gæða 
Umhverfis- og skipulagssvið 

 
 
 
Fylgiskjöl: Deiliskipulags- og skuggavarpsuppdr. Trípólí arkitekta, dags. 27. maí 2025. 

Laugavegur 77 – Umsókn um breytingu á deiliskipulagi 

 

Reitir fasteignafélag hf. leita hér með eftir samþykki skipulagsfulltrúa fyrir breytingu á deiliskipulagi reits 
1.174.0, Laugavegur, Vitastígur, Hverfisgata, Barónsstígur sem tók gildi 10.12.2011 með síðari breytingu 
sem tók gildi 17.03.2016 fyrir húsnæði okkar að Laugavegi 77, 101 Reykjavík. Í gildandi deiliskipulagi er 
notkun Laugavegs 77 skilgreind sem skrifstofu- og verslunarhúsnæði. Verslun er á jarðhæð húsins en 
skrifstofur hafa verið á efri hæðum.  Reitir óska hér með eftir að breytingum á notkun 2. til 5. hæðar  úr 
skrifstofum í íbúðir, en halda verslun áfram á neðstu hæð. 

Reitir telja að þessi breyting sé í samræmi við stefnu Reykjavíkurborgar um þéttingu byggðar og stuðli að 
jákvæðri þróun á mannlífi í borginni. Breytt deiliskipulag gerir ráð fyrir allt að 25-30 íbúðum á efri hæðum 
hússins. Þakhæð er stækkuð um 100m2 til að tengja stigahús vestur við efstu hæð hússins.  

Íbúðir hússins verða fjölbreyttar að stærð og gerð. Allar íbúðir hafa inndregnar svalir og glugga í amk. tvær 
áttir að minnstu íbúðunum undanskildum þar sem gluggar og svalir vísa í suður. Aðalinngangar eru tveir 
og eru aðgengilegir frá Laugavegi og vesturhlið hússins. 

Við erum sannfærð um að þessi breyting mun hafa jákvæð áhrif á mannlíf, fjölbreytileika og þéttleika 
byggðar á svæðinu, og við vonumst til að tekið verði jákvætt á þessa umsókn. 

Vinsamlegast sjáið tillögu að breyttu deiliskipulagi í meðfylgjandi gögnum.  

 

 

Virðingarfyllst, 

f.h. Reita fasteignafélags hf. 

 

Birgir Þór Birgisson, 
framkvæmdastjóri þróunarsviðs Reita 

